
lsang mainit na pagbati! 

F NUE\I 

Taon-taon, nagtataguyod ng Pambansang Kumperensiya ang Pambansang 
Samahan sa Sikolohiyang Pilipino (PSSP), isang panlipunan at propesyonal na 

organisasyong itinatag noong 1975 na may misyong palaganapin ang Sikolohiyang 
Pilipino (SP) sa iba't ibang sektor ng lipunan bilang isang interdisiplinaryo at maka­

Pilipinong pananaw at pamamaraan. 

Kasama ang UPD PsycServ at UP Diliman Departamento ng Sikolohiya, 
inaanyayahan namin ang lahat ng mga iskolar, mag-aaral, at tagapagtaguyod ng 
Sikolohiyang Pilipino mula sa Sikolohiya at mga kaalyadong disiplina sa 
pinagsamang Ika-49 Pambansang Kumperensiya sa Sikolohiyang Pilipino at Ikatlong 
Pambansang Kumperensiya sa Ginhawa. Natatangi ang magiging Pambansang 

Kumperensiya ngayong taon dahil sa tatlong dahilan: una, ito ang ikatlong 

pagkakataon kung kailan isasagawa ang pinagsamang Pambansang Kumperensiya 
sa Sikolohiyang Pilipino at lka-3 Pambansang Kumperensiya sa Ginhawa; ikalawa, 
matapos ang limang taon ay muling idaraos ang pisikal na kumperensiya; at ikatlo, 

ipinagdiriwang ngayong taon ang ikalimampung anibersaryo ng pagkakatatag sa 
Sikolohiyang Pilipino bilang isang siyentipikong disiplina at makataong protesta. 

Layunin ng kumperensiya ang sumusunod: 1. Masuri at mabalangkas ang mga 

tagumpay at hamon ng SP bilang isang kritikal na disiplina na nagtataguyod ng isang 
Sikolohiyang Malaya at Mapagpalaya; 2. Masuri at mabalangkas ang am bag ng SP sa 
pagtataguyod ng isang lipunang maginhawa at mapagkalinga; at 3. Magbahagi ng 
mga kaalaman at kasanayan sa ikauunlad ng Sikolohiyang Pilipino bilang malaya at 
mapagpalayang sikolohiya at sa pagtataguyod ng isang lipunang maginhawa at 

mapagkalinga. 

Ang bayad sa pagdalo ay ang sumusunod: 
• Php 3,500 - Mga tagapaglahad ng papel, kasaping panghabambuhay,

kasaping propesyonal para sa taong 2025, at mag-aaral (gradwado at di­
gradwado; kung kasalukuyang mag-aaral, kailangang mag-upload ng proof
of enrolment at kopya ng current student ID kasama ng proof of payment)

• Php 4,500 - Di-Kasapi ng PSSP

"'CPD Units: RPsy/RPm (12), RSW (in-process) 
















































